ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի դեկտեմբերի 1-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀՎԱ-ԲՄԾՁԲ-26/1
Վարչապետի աշխատակազմի կարիքների համար Հայաստանի Հանրապետությունում Եվրոպական քաղաքական համայնքի 8-րդ գագաթնաժողովի կազմակերպման և անցկացման հետ կապված ծառայությունների ձեռքբերման նպատակով կազմակերպված ՀՀՎԱ-ԲՄԾՁԲ-26/1 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ ստացված հարցադրումները և դրանց վերաբերյալ տրամադրված պարզաբանումները`

Հարցադրումներ և պարզաբանումներ
	N
	Հարցադրում
	Պարզաբանում

	1
	Վիպ հյուրերին դիմավորելու հարցը ո՞վ է ապահովում, կազմակերպիչը՞ թէ՞ արարողակարգը։ Եթե կազմակերպիչը՝ կտրամադրե՞ք հավելյալ տեղեկություն:
	Օտարերկրյա պետությունների ղեկավարների ՀՀ կատարվելիք այցերն ամբողջությամբ կազմակերպվում, պլանավորվում և նախապատրաստվում է ՀՀ ԱԳՆ պետական արարողակարգի ծառայության կողմից:

	2
	Ի՞նչ է պետք մամուլի կենտրոնում, ունի՞ եվրոպական կողմը մշակված ստանդարտներ, քանակներ:
	ԶԼՄ ներկայացուցիչների աշխատելու համար հարմարավետ աթոռներ և սեղաններ (1000 անձի հաշվարկով),

Նույն քանակի  վարդակների (միջազգայնորեն ավելի լայն տարածում ունեցող type C կամ Type F/ Europlug) հասանելիության ապահովում ԶԼՄ ներկայացուցիչների կողմից օգտագործվելիք սարքավորումների (համակարգիչ, տեսախցիկների մարտկոցներ, հեռախոսներ և այլն) լիցքավորումն ապահովելու համար,

Գրանցման/ Տեղեկատվական տաղավար (Registration /Information desk), որի հետևում մշտապես կհերթապահեն մամուլի կենտրոնի աշխատանքի համար պատասխանատու աշխատակիցներ՝ լրագրողների հարցերին և խնդրանքներին օպերատիվ արձագանքելու համար,

Էկրաններ, բավականաչափ քանակով (կախված մամուլի կենտրոնի մակերեսից և սեղանների դասավորությունից), գագաթնաժողովի ընթացքում հրապարակային հատվածների ուղիղ հեռարձակումները մամուլի կենտրոնում ապահովելու համար,

Վիդեոբոքսեր ԶԼՄ ներկայացուցիչներին (օպերատորներին) ուղիղ հեռարձակվող հատվածների մաքուր կադրերով ապահովելու համար՝ առավելագույնը 100 համաժամանակյա միացման հնարավորությամբ: 

Մամուլի կենտրոնի ներսում հանգստի գոտի (լոֆտ ֆորմատով, 15 պուֆիկներ, 5 փոքր սեղաններ),

Հյուրասիրության տաղավար՝ ԶԼՄ ներկայացուցիչների համար մշտական սուրճի, թեյի, քաղցրեղենի մշտական հասանելիություն ապահովելու համար:

	3
	Պաստառների քանակը ո՞նց է որոշվում, կարող  ե՞նք ճանաչենլ որպես սոցիալական  գովազդ:
	Սահմանափակում չի նախատեսվում, քանակը ըստ առաջարկի, իսկ սոցիականի վերաբերյալ տեղեկատվություն ստանալու համար անհրաժեշտ է ուսումնասիրել համապատասխան օրենսդրությունը:

	4
	Մետրոպոլիտենը տրամադրելու է՞ վագոնը անվճա՞ր, մենք բրենդավորե՞նք, կա՞ պայմանավորվածություն:
	Նախնական պայմանավորվածություն չկա, անհրաժեշտ է բանակցել:

	5
	Քա՞նի հոգու համար է պետք թարգմանչական սարքեր, նույն սրահում ե՞ն աշխատելու, թե՞ մի քանի սրահներում:
	Անհրաժեշտ է պլենար նիստի ու փակման նիստի ընթացքում ապահովել առնվազն 6 լեզվով համաժամանակյա թարգմանություն՝ առավելագույնը 4 ժամ (հայերեն, անգլերեն, ֆրանսերեն, գերմաներեն, իսպաներեն, իտալերեն), որի համար անհրաժեշտ է լինելու առավելագույնը 200 ՝ բարձր որակի թարգմանչական ականջակալներ (հիգիենիկ կանոններին համապատասխան՝ ականջախեցու վրա տեղադրվող):

	6
	Դվինի և ՄՀՀ-հետ  ֆիքսած արժեք ունե՞ք արդեն, եթե այո, ի՞նչ է ներառում:
	«Կարեն Դեմիրճյանի անվան մարզահամերգային համալիր»-ի վարձակալության  միավոր գինը նույնն է բոլոր մասնակիցների համար, իսկ վարձակալության ընդհանուր արժեքը կախված է վարձակալման ժամկետից:

Դվինի սրահների վարձակալության համար արժեք ֆիքսված չէ, անհրաժեշտ է բանակցել ընկերության հետ: 

	7
	ԶԼՄ- ների ընթրիքը և ճաշը  ո՞րտեղ է պլանավորված:
	ԶԼՄ- ների ներկայացուցիչների համար ընթրիք նախատեսված չէ, ճաշը պետք է մատուցվի ԶԼՄ-ների սրահում կամ սրահի մոտակայքում առանձնացված վայրում (ֆուրշետի ձևաչափով):

	8
	ՄՀՀ վիպ հյուրերի ճաշի վայր որպես կարող ե՞նք առաջարկել Լիվինգստոն ռեստորանը:
	ՄՀՀ-ում, որպես հյուրերի ճաշի մատուցման վայր Լիվինգստոն ռեստորանը չի դիտարկվում:

	9
	Քանի որ միջոցառման անցկացման վայրը հստակ սահմանվել է՝ «Կարեն Դեմիրճյանի անվան մարզահամերգային համալիր»-ը, խնդրում ենք դիտարկել բոլոր մասնակիցների համար վարձակալության միևնույն գնի սահմանման հնարավորությունը։
	Բոլոր մասնակիցների համար վարձակալության միավոր գինը նույնն է: Վարձակալության ընդհանուր արժեքը կախված է վարձակալման ժամկետից:

	10
	Նախորդ պարզաբանման մեջ մենք տեսանք մեկ այլ մասնակցի կոցմից առաջադրված հարց, ըստ որի «Կարեն Դեմիրճյանի անվան մարզահամերգային համալիր»-ում ապրիլի 14-ին նախատեսված է մեծամասշտաբ միջոցառում։ Խնդրում ենք տրամադրել տեղեկություն՝ թե որ օրվանից հնարավոր կլինի մուտք գործել «Կարեն Դեմիրճյանի անվան մարզահամերգային համալիր», որպեսզի իրականացվի կառուցապատման աշխատանքների պլանավորման:
	Անհրաժեշտ է համաձայնեցել ՄՀՀ-ի հետ:

	11
	Քանի որ ըստ տեխնիկական բնութագրի նշված է, որ «Կարեն Դեմիրճյանի անվան մարզահամերգային համալիր»-ը պետք է պատրաստ լինի միջոցառման համար 2026 թվականի ապրիլի 25-ին, մինչդեռ միջոցառումը նախատեսված է մայիսի 4-ին, արդյո՞ք մենք ճիշտ ենք հասկանում, որ այս դրույթը  վերաբերվում է նաև ամբողջ տեխնիկային և գույքին, որը պետք է վարձակալվի և մենք պետք է նախատեսենք բյուջետավորման ընթացքում այդ բոլոր օրերի վարձակալությունը։
	Սարքերը կարող են վերջնական տեղադրվել 2026թ. ապրիլի 28-ին, բայց հիմանական ենթակառուցվածքը ապրիլի 25-ին պետք է պատրաստ լինի:

	12
	Տեխնիկական բնութագրում նշված է, որ ժամանելու է 500 հյուր և 47 երկրի ղեկավար։ Արդյոք մենք ճիշտ ենք հասկացել, որ մեր կազմակերպությունը պետք է հոգա 500 հյուրի օդանավակայանից-քաղաք, քաղաքից-օդանավակայան տեղափոխումը, ինչպես նաև միջոցառման օրվա քաղաքի մեջ շարժը։ Իսկ ինչ վերաբերվում է 47 երկրի ղեկավարների տրանսպորտային ապահովմանը, ենթադրում ենք, որ դրանով զբաղվելու է պետական արարողակարգի ծառայությունը։
	Սույն ընթացակարգի շրջանակներում տրանսպորտային ծառայություններ նախատեսված չեն:

	13
	Մրցույթի պայմաններում նշված է, որ պաշտոնական ընթրիքը նախատեսվում է Seven Vision Stage-ում։ Խնդրում ենք պարզաբանել՝ արդյո՞ք հնարավոր է  առաջարկել ընթրիքի անցկացման այլընտրանքային վայրեր։
	Ոչ

	14
	Նմանատիպ բազմաթիվ միջոցառումների ժամանակ բարձրաստիճան հյուրերի ժամանման դեպքում անվտանգության ապահովումն իրականացվում է ՊՊԾ ծառայության կողմից։ Արդյո՞ք այս պարագայում անհրաժեշտ է ներգրավել նաև մասնավոր պահնորդական ընկերության ծառայություն այդ օրվա համար։
	Անվտանգության ապահովումն իրականացվում է ՊՊԾ ծառայության կողմից:

	15
	Պաշտոնական ընթրիքի ընթացքում նշված է, որ պետք է հանդես գա «Պետական ջազ նվագախումբը»։ Խնդրում ենք պարզաբանել՝ արդյո՞ք հնարավոր է ներկայացնել այլ առաջարկ։
	Հնարավոր է, բայց անհրաժեշտ է նախապես համաձայնեցնել Կրթության, գիտության, մշակույթի և սպորտի նախարարության հետ:

	16
	Տեխնիկական բնութագրում նշված է, որ մինչև հայտի ներկայացումն անհրաժեշտ է համաձայնեցնել բոլոր առաջարկվող երգիչներին ու խմբերը։ Միգուցե մենք սխալ ենք հասկանում, չէ որ մեր հայտերում նշված երգիչներն ու խմբերը մեր կողմից տրված առաջարկն է, որը պետք է հետագայում համաձայնեցվի պատվիրատուի հետ։
	Լրացուցիչ աշխատանքից խուսափելու համար ցանկալի է մինչև հայտը ներկայացնելը առաջարկվող երգիչներին ու խմբերը քննարկել պատվիրատուի հետ:

	17
	Արդյո՞ք անհրաժեշտ է միշլենյան աստղ ունեցող խոհարար ներգրավել միայն Դվինի Սթեյջ սրահում կայանալիք պաշտոնական ընթրիքի պատվիրակության ղեկավարների՝ առնվազն 55 անձի համար:
	Անհրաժեշտ է միշլենյան աստղ ունեցող խոհարար ներգրավել միայն Դվինի Սթեյջ սրահում կայանալիք պաշտոնական ընթրիքի պատվիրակության ղեկավարների՝ առնվազն 55 անձի համար:

	18
	Արդյո՞ք Գագաթնաժողովի օրը ՄՀՀ-ում Պատվիրակությունների ղեկավարների համար ճաշը /165 անձի համար/ կազմակերպելու համար ևս անհրաժեշտ է ներգրավել միշլենյան աստղ ունեցող խոհարար:
	ՄՀՀ-ում՝ միջոցառման բոլոր մասնակիցների և ԶԼՄ ներկայացուցիչների համար, ճաշը կազմակերպելու նպատակով անհրաժեշտ է ներգրավել միշլենյան աստղ ունեցող խոհարար:


Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

